
 

 

TIROIDEEN BIOPSIA 

 

Tiroideen biopsia EKOGRAFIAk gidatutako anestesia lokalarekin egiten den prozedura da. Orratz 

lodi automatiko baten bidez ziztatzen da eta tiroidetik ehun-lagin txiki bat ateratzen da. Ondoren, 

Anatomia Patologikoan aztertzen da, patologia identifikatu ahal izateko. 

 

GOMENDIOAK:  

 Hasi berriro ohiko dieta egiten.  

 Anestesia lokalaren eraginez, mintzamenean alterazioak senti ditzakezu (afonia, ahots-

tonuaren aldaketak...), pixkanaka arintzen joango direnak (kasuren batean egun batzuk iraun 

dezake). 

 Hematoma txiki bat izan dezakezu ziztada-eremuan, egun gutxi barru desagertuko zaizuna. 

 Ez hartu pisurik eta ez egin bat-bateko mugimendurik egun horretan. 

 Apositu bat jarrita utziko zaizu, 3 orduren buruan ken dezakezuna. 

 Ziztada-eremuan mina senti dezakezu, hala bada, hartu analgesikoa (parazetamol/8h) edota 

antiinflamatorioa (ibuprofenoa/8h digestio-tolerantzia zainduz). Ez hartu Aspirinarik. 

 Galdetu medikuari tenperatura 38ºtik gorakoa baduzu edo lehenengo 24-48 orduetan 

hotzikararik baduzu. 

 Ziztada-eremutik odola ateratzen bada, lehenik eta behin gogor konprimitu behar duzu 5 

minutuz, eta denbora erlojua erabiliz kontrolatu. Konpresioa egin ondoren 5 minutuz 

odolusten jarraitzen baduzu, galdetu medikuari. 

 Kontsultatu medikuari arnasa hartzeko eta irensteko zailtasunak badituzu. 

Informazio gehiago nahi baduzu, galdetu arreta ematen dizuten profesionalei. 


